
తే. ఉభయవంశపవిత్ర శ్రీయుతచరిత్ర

ధరణి ముడియములోకప్రధానవరున

కభిమతప్రీతిఁ జేయు నర్ధాంగలక్ష్మి

కలితసద్గుణనికురుంబ కసువమాంబ. 44



క. ఆ కాంతామణియందును

లోకేశ్వరమంత్రి కీర్తిలోలుఁడు గనియెన్

లోకోత్తరచరితుల సు

శ్లోకుల నెనమండ్రుసుతుల సురుచిరమతులన్. 45

తే. వీర లెనమండ్రు దిగ్గజాకారు లగుచు

వైభవంబున వెలసిరి వసుధలోన

లోకనుతమూర్తి ముడియములోకదండ

నాథగర్భసుధాబ్ధిమందారతరులు. 46

